
09.03 MARELLA

Jon da las Rossas

Ina docu-ficzinn davart la vita e l'istorgia dal

Sfamus nunenconuschent Jon Luzzi (1856-
1948), il Don Quichotte da Strada.

Jon Luzzi ¢ naschi a Strada, creschi si sco
figl d’in randulin engiadinais a Lucca en
Italia. La studegia el teologia, fa gron-
da carriera sco professer d’universitad
e lavura per 25 onns vid la translaziun
da la Bibla en talian modern, inclusiva-
main commentaris per render uschia la
Sontga Scrittira accessibla a tuttas e tuts.
Ses spiert ecumenic e progressiv frunta
dentant sin opposiziun, saja da vart
protestanta sco era catolica. Cun ina
docu-ficziun fa la «Marella» reviver du-
rant in’ura la vita straordinaria dal «Jon
da Rossas» che ¢ daventa famus sco Gio-
vanni Luzzi — in viadi radiofonic che ans
maina da Strada a Lucca, da la en Scozia
ed en America per turnar lura a Roma ed
en il Puschlav.

